
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 25-Ի N 1494 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	ՀՀ ֆինանսների նախարարություն
	29 հունիս 2023

	1. 
	01/11-1/12642-2023

	     Որոշման նախագծի վերաբերյալ առաջարկություններ և դիտողություններ չունի:
	
	

	ՀՀ արդարադատության նախարարություն
	20 հուլիս 2023

	2. 
	/27.0.1/33841-2023

	1. Նախագծը 2-րդ կետի 3-րդ ենթակետի համաձայն՝ հաստատության տնօրենի թափուր տեղի մրցույթ չի հայտարարվում, եթե տվյալ տարում նախատեսված է Հաստատության վերակազմակերպում կամ լուծարում, այդ դեպքում տնօրենի պարտականությունները կատարող կամ ժամանակավոր պաշտոնակատար է նշանակվում սույն կարգի 7-րդ կետի համաձայն:
Առաջարկում ենք հստակ նշել, թե հաստատության վերակազմակերպման դեպքում ինչ ժամկետում է հայտարարվում նոր մրցույթ:
	
	Չի ընդունվել:
Քանի որ, բարձրացված հարցը կարգավորվում է ՀՀ կառավարության 2014 թվականի դեկտեմբերի 25-ի N 1494 որոշման հավելվածի 6-րդ կետի 2-րդ ենթակետով:

	2. Նախագծի 2-րդ կետի 6-րդ ենթակետի համաձայն՝ խորհուրդը հավակնորդին կարող է տալ հարցեր՝ հավակնորդի կողմից խորհրդին ներկայացված ուսումնական հաստատության զարգացման հինգ տարվա ծրագրի շրջանակներում:
Այս կապակցությամբ կարծում ենք, որ «կարող է տալ հարցեր» ձևակերպումը որոշակիության սկզբունքի տեսանկյունից խնդրահարույց է, և անհրաժեշտ է հստակ նշել այն դեպքերը, երբ խորհուրդը կարող է նաև հարցեր չտալ:

	
	Չի ընդունվել
Կարգով հնարավոր չէ սահմանել դեպքեր, քանի որ հարցերը խորհրդի անդամի կողմից կարող են առաջանալ ռազմավարության ներկայացումից հետո որոշ հստակեցումներ կատարելու նպատակով կամ կարող են հարցեր չառաջանալ:

	Վարչապետի աշխատակազմի սոցիալական հարցերի վարչություն

	1 օգոստոսի 2023

	3. 
	02/11/26267-2023

	Առաջարկում ենք քննարկել նախագծի վերաբերյալ հետևյալ դիտարկումները.
1. Նախագիծը մշակվել է ««Նախնական մասնագիտական (արհեստագործական) և միջին մասնագիտական կրթության մասին» օրենքում փոփոխություններ և լրացումներ կատարելու մասին» 2023 թվականի փետրվարի 8-ի ՀՕ-8-Ն օրենքի 3-րդ հոդվածի 1-ին մասի 13-րդ կետով նախատեսված արհեստագործական և միջին մասնագիտական պետական ուսումնական հաստատության տնօրենի թափուր տեղի համալրման կարգը հաստատելու՝ Կառավարության լիազորությունն իրացնելու նպատակով: Առաջարկվում է փոփոխություններ և լրացումներ կատարել Կառավարության 2014 թվականի դեկտեմբերի 25-ի N 1494-Ն որոշման (այսուհետ՝ որոշում) մեջ՝ «Նախնական մասնագիտական (արհեստագործական) և միջին մասնագիտական կրթության մասին» օրենքի (այսուհետ՝ օրենք) 18.1-ին հոդվածի 2-րդ մասի լիազորող նորմի հիման վրա հաստատված արհեստագործական և միջին մասնագիտական պետական ուսումնական հաստատության տնօրենի ընտրության մրցութային կարգը փոխարկելով արհեստագործական և միջին մասնագիտական պետական ուսումնական հաստատության տնօրենի թափուր տեղի համալրման կարգի: 
Մեր կարծիքով, նախագծի կարգավորումներն առաջացնում են որոշման լիազորող նորմի և բովանդակության էկլեկտիկ անհամապատասխանություն (լիազորող նորմը վերաբերում է արհեստագործական և միջին մասնագիտական պետական ուսումնական հաստատության տնօրենի ընտրության մրցութային կարգին, իսկ հետագա կարգավորումները՝ 2023 թվականի փետրվարի 8-ի ՀՕ-8-Ն օրենքի 3-րդ հոդվածի 1-ին մասի 13-րդ կետից բխող՝ արհեստագործական և միջին մասնագիտական պետական ուսումնական հաստատության տնօրենի թափուր տեղի համալրման կարգին), ինչն արդյունք է օրենքում ուսումնական հաստատության տնօրենի նշանակման կարգի վերաբերյալ 2 տարբեր լիազորող նորմերը ենթաօրենսդրական մակարդակում համադրելու առնվազն վիճահարույց փորձի:
2. Ելնելով վերոգրյալից՝ առաջարկում ենք քննարկել Կառավարության որոշմամբ 2014 թվականի դեկտեմբերի 25-ի N 1494-Ն որոշումն ուժը կորցրած ճանաչելու և օրենքի 15-րդ հոդվածի 1-ին մասի 13-րդ կետի հիմքով արհեստագործական և միջին մասնագիտական պետական ուսումնական հաստատության տնօրենի թափուր տեղի համալրման կարգը հաստատելու հնարավորությունը՝ միաժամանակ շրջանառելով օրենքի 18.1-ին հոդվածի 2-րդ մասն ուժը կորցրած ճանաչելու մասին օրենքի նախագիծ:
3. Առկա է նաև անհամապատասխանություն նախագծով առաջարկվող կարգավորումների և գործող որոշման հավելվածում ներառված մրցույթի հայտարարության ձևի միջև, որում պահպանվում են տնօրենի ընտրության կարգի տրամաբանությունից բխող դրույթները:
	
	Ընդունվել է մասնակի
Հաշվի առնելով, որ «Նախնական մասնագիտական (արհեստագործական) և միջին մասնագիտական կրթության մասին» օրենքի 3-րդ հոդվածի 1-ին մասի 13-րդ կետով լիազորող նորմ  է սահմանված, որ կառավարությունը հաստատում է  արհեստագործական և միջին մասնագիտական պետական ուսումնական հաստատության տնօրենի թափուր տեղի համալրման կարգը, իսկ 18.1-ին հոդվածի 2-րդ մասի սահմանում է, որ արհեստագործական և միջին մասնագիտական պետական ուսումնական հաստատության տնօրենն ընտրվում է Հայաստանի Հանրապետության կառավարության հաստատած մրցութային կարգով, իսկ գործող կարգով ըստ էության կարգավորում է և ընտրության և համալրման գործընթացը, ուստի պահպանելով երկու լիազորող նորմերը կարգի նախագծում առաջարկվող փոփոխությամբ սահմանվել է «ընտրության և թափուր տեղի համալրման»:
Միաժամանակ տեղեկացնում եմ, որ նախարարությունում է գտնվում «Նախնական մասնագիտական (արհեստագործական) և միջին մասնագիտական կրթության մասին» օրենքի  ամբողջությամբ լրամշակված «Մասնագիտական կրթության և ուսուցման մասին» օրենքի նախագիծը, որում սահմանված է՝  հաստատում է պետական ՄՈՒՀ-ի տնօրենի մրցութային ընտրության կարգը:
[bookmark: _GoBack]Օրենքի նախագիծը սահմանված կարգով կներկայացվի ՀՀ կառավարության հաստատմանը:

	ՀՀ վարչապետի աշխատակազմի իրավաբանական վարչություն

	1 օգոստոսի 2023

	4. 
	02/11/26267-2023

	Ներկայացված նախագծով նախատեսվում է  ՀՀ կառավարության 2014 թվականի դեկտեմբերի 25-ի N 1494-Ն որոշման  մեջ, ինչպես նաև վերնագրում  «ընտրության» բառը փոխարինել «թափուր տեղի համալրման» բառերով: Այս առումով հարկ է նկատի ունենալ, որ գործող որոշման ընդունման համար իրավական հիմք է հանդիսացել «Նախնական մասնագիտական (արհեստագործական) և միջին մասնագիտական կրթության մասին» ՀՀ օրենքի 18.1-ին հոդվածի 2-րդ մասը, իսկ առաջարկվող փոփոխության իրավական հիմքը՝ նույն օրենքի 15-րդ հոդվածի 1-ին մասի 13-րդ կետն է: Այս համատեքստում որոշման նախագծի ընդունման իրավական հիմքը վերանայման կարիք ունի:
	
	Ընդունվել է մասնակի
Հիմնավորումը ներկայացվել է Վարչապետի աշխատակազմի սոցիալական հարցերի վարչության կողմից ներկայացված եզրակացությանը:




